
Raghuvira Suprabhatam

ರಘುವೀರಸುಪ್ರಭಾತಂ

ಪರಿಣತಿಪರಿಶಂಸೀ ಮಂದಮಂದಂ ನಿಶಾಯಾ
ಮೃದುಮಧುರನಿನಾದೋ ಜೃಂಭತೇಽಯಂ ಮೃದಂಗಾತ್ .

ಕರತಲಪರಿಮೃಷ್ಟಾದ್ ಬಂದಿನಾಮಾಗತಾನಾಂ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 1..

ಮುಹುರವಿಕಲಗೀತೈರ್ಮೋಹಯನ್ನಿಂದ್ರಿಯೌಧಂ
ಶ್ರುತಿಪುಟವಿವರಾಭ್ಯಾಂ ಮಂದಮಂತಃ ಪ್ರವಿಶ್ಯ .
ಅಯಮಪಹರತಿ ದ್ರಾಙ್ಮಾನಸಂ ವೇಣುನಾದೋ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 2..

ಉದಯತಿ ನಿಶಿಯಸ್ಮಿನ್ ಸದ್ಗಣೋ ಧಿಕ್ಕೃತೋಽಭೂತ್
ಸ ತು ಪತನಮುಪೈಷ್ಯತ್ಯುನ್ನತಿಂ ಧಿಗ್ ಘಿಗಿಂದೋಃ .
ಪ್ರಭವತಿ ಹಿ ವಿಭೂತ್ಯೈ ಸದ್ಗಣಸ್ಯೋನ್ನತಿಸ್ತೇ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 3..

ಅಯಮುದಯತಿ ಗೂಢಃ ಕಿಂಚಿದುಚ್ಚೈಃ ಸರಿದ್ಭಿಃ
ಶ್ರಯತಿ ಸಪದಿ ಭಾಸ್ವಾನಂಶುಜಾಲೈಃ ಪರೀತಃ .
ಹರಿಹರಿದಸಿತಾಕ್ಷ್ಯಾಃ ಕಂಕತಾಭಾಂ ಕರಾಬ್ಜೇ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 4..

ದಶಶತಕರಜಾಲಂ ದ್ರಾಕ್ ಪ್ರಸಾರ್ಯಾಂಶುಮಾಲಿ
ನ್ಯಮರದಿಗಸಿತಾಕ್ಷ್ಯಾಶ್ಲೇಷಣಾಯೋನ್ಮುಖೇಽಸ್ಮಿನ್ .

ಕಲಮಿಹ ರಚಯಂತೇ ಗೀತಮೇತಾ ವಿಹಂಗ್ಯೋ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 5..

ವಿಕಚಜಲಜಗಂಧಾನಾಹರನ್ಮಂದವಾತ-

ಶ್ಚಿರಮಯಮವಗಾಹ್ಯ ಸ್ರೋತಸಿಂ ಹ್ರಾದಿನೀನಾಂ .

ಶಮಯತಿ ತವ ದೇವ್ಯಾಃ ಸ್ವೇದಬಿಂದೂನ್ಮುಖಾಬ್ಜೇ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 6..

ಜನಕನೃಪತಿಕನ್ಯಾ ಪೂರ್ವಮೇವ ಪ್ರಬುದ್ಧಾ
ಕಥಮಪಿ ವಿರಚಯ್ಯಾಶ್ಲೇಷಭೇದಂ ತವೈಷಾ .

ರಘುವೀರಸುಪ್ರಭಾತಂ

ರಚಯತಿ ನನು ದೂರೇ ಕ್ಲೇಶಮಾವೀಜನಾತ್ ತೇ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 7..

ತವ ಚರಣಸರೋಜದ್ವಂದ್ವಸಂವಾಹನೇನ
ಹ್ಯಯಮಪಿ ಗಮಯಿತ್ವಾ ಶರ್ವರೀಂ ನಿರ್ನಿಮೇಷಂ .

ಅರುಣನಯನಕೋಣಃ ಪ್ರಾಂಜಲಿರ್ವಾಯುಸೂನೂ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 8..

ಕಮಪಿ ಕುಲಿಶಪಾಣೇರಾಯುಧೇನಾಪ್ಯಭೇದ್ಯಂ
ರಚಯಸಿಯದಿ ಸೇತುಂ ದೇವ ಸಂಸಾರಸಿಂಧೋಃ .
ತರತಿ ಸುಖಮಿದಾನೀಂ ಸರ್ವ ಏವಾತ್ರ ಲೋಕೇ
ರಘುಕುಲಜಲಧೀಂದೋ ನಾಥ ತೇ ಸುಪ್ರಭಾತಂ .. 9..

ಇತಿ ಕೃಷ್ಣಕವಿವಿರಚಿತಂ ಶ್ರೀರಘುವೀರಸುಪ್ರಭಾತಂ ಸಂಪೂರ್ಣಂ .

